
 
   

 
 

21.02.2023, Ulsteinvik 

SAKLISTE FOR ÅRSMØTE I YTRE SØRE SUNNMØRE SYMJEKLUBB 

Styret viser til innkalling til årsmøte av 26.02.2023. Årsmøtet blir avholdt Tirsdag 28 Mars kl 19:00. Møtet 

blir avholdt simultant (fysisk & digitalt) i Herøy (frivillighetssentralen) og Ulsteinvik (Skaparhuset).  

Saklisten for årsmøtet: 

Sak 1:  Godkjenne de stemmeberettigede medlemmene 

Sak 2: Velge dirigent 

Sak 3:  Velge protokollfører 

Sak 4:  Velge to medlemmer til å underskrive protokollen  

Sak 5:  Godkjenne innkallingen 

Sak 6:  Godkjenne saklisten 

Sak 7:  Behandle idrettslagets årsmelding 

Sak 8:  Behandle 

Sak 9.1 Idrettslagets regnskap  

Sak 9.2 Styrets økonomiske beretning 

Sak 9: Behandle inkomne forslag og saker  

Sak 10: Fastsette medlemskontingent og treningsavgift, eller gi fullmakt til å fastsette treningsavgifter.   

Sak 11: Vedta idrettslagets budsjett 

Sak 12: Behandle idrettslagets organisasjonsplan 

Sak 13: Foreta følgende valg: 

13.1 Styre: 

- Leder - Bernt-Aage Ulstein (ikkje på valg) 

- Nesteleder – Katrine Vestbøstad (ikkje på valg) 

- Sekretær – Hanne Marte Grimstad Sukka (på valg) 

- Styremedlem – Cian Walsh (ikkje på valg)  

- Styremedlem – Frida Johansson (på valg) 

- Styremedlem – Johanna Runde (på valg) 

- Varamedlemmer 

14.2 Kontrollutvalg: 

- Leiar - Martin Jung Leine (ikke på valg)  

- 1 medlem  

14.3 Valgkomité: 

- Leiar - Einar Vik Aarset (på valg)  

- Medlemmer 

 
Med vennlig hilsen 
Styret  

 

Relevante dokument (Årsberetning) blir lagt ut på www.ysss.no ei veke før møtet. 
Ved spørsmål om årsmøtet, kan Styreleiar, Bernt-Aage Ulstein,  kontaktes på 916 92 077 eller 

styreleiar@ysss.no. 

http://www.ysss.no/
mailto:styreleiar@ysss.no

INNLEIING 

Ytre Søre Sunnmøre Symjeklubb (YSSS) er ein relativt nystarta klubb som blei etablert 06.09.2016 og har 

organisasjonsnummer 918 078 436. Klubben tilbyr organisert trening og symjeopplæring i region Ytre 

Søre Sunnmøre som omfattar kommunane Hareid, Ulstein, Sande og Herøy.  

2022 har vist at klubben fyller eit behov i lokalsamfunnet med vekst i både aktive symjarar og i 

symjeopplæringa. Årsmøtet for 2021 blei heldt onsdag 16. mars 2022 på Ulstein Hotell.   

Gjennom året har fokus vore på å implementere punkta i strategien «Etablere YSSS som ein Trinn 2 

klubb» som blei etablert i 2021 for perioden 2021-2024. Som rettleiing i utvikling av strategien og 

klubben, nyttar styret Norges Svømmeforbund si «Klubbtrapp». Dette er ein nyttig guide som definerer 

innsatsområda klubben bør prioritere for å gjere klubben trinnvis litt betre. Dei 5 områda er: 

1. Aktivitet 

2. Trener og Instruktør 

3. Arrangement 

4. Leiing, Organisasjon & Økonomi 

5. Anlegg 

Årsmøtet valgte eit styre beståande av 6 personar og gjennom året blei det heldt 8 styremøter. Klubben 

sitt styre er å ansjå som den daglege leiinga av klubben.  

YSSS som klubb har opplevd sterk vekst også i 2022, både i medlemsmasse, aktivitet og sportslege 

resultat. Årsmeldinga søkjer å gi eit så godt bilde av drifta som mogeleg. 

 

Styret i YSSS, 20.03.2023 

 

 

______________________ ____________________  ______________________ 

Bernt-Aage Ulstein  Katrine Vestbøstad          Cian Walsh 

 

 

______________________ ____________________  ______________________ 

Johanna Runde               Frida Kreku Johansson         Hanne-Marte Grimstad Sukka

1. VISJON, STRATEGI OG MÅLSETJINGAR 

Visjon 
YSSS skal vere ein leiande idrettsklubb på Søre Sunnmøre, med tilbod til barn og ungdom som ynskjer å 

lære å symje, og til aktive symjarar i bredde og topp. 

Verdiar 
• Tryggleik  

o Tryggleik i vatn - tryggleik på land.  

• Trivsel  

o Ein klubb med fokus på idrettsglede og sosial trivsel.   

o Den enkelte medlem skal trivast og oppleve samhold og  venskap, i eit trygt og godt 

klubbmiljø.  

• Takhøgde  

o Ærleg og vise respekt overfor eigne medlemmer, trenarar,  dommarar og konkurrentar 

Virksomheitside 
o Ytre Søre Sunnmøre Symjeklubb (YSSS) er eit idrettslag som tilbyr grunnleggjande 

symjeopplæring og eit godt treningstilbod for dei som satsar på symjesporten. 

o YSSS skal være den klubben - der symjegleda og den einskilde utøvaren si personlege utvikling 

kjem fyrst. 

Strategi og målsetjingar 
Gjennom ein «lettvekts»-strategiprosess vinteren 2021 blei det etablert ein strategi for åra 2021-2024 

som beskriv ambisjonsnivået og retninga for den vidare utviklinga av klubben. Dette har synt seg å vere til 

god hjelp og fleire av måla er gjennom året fullt ut bekrefta som oppnåelege. Hovudmålet mot slutten av 

strategiperioda i 2024 er formulert slik: 

«YSSS er godt etablert som ein Trinn 2 klubb» 

Dette målet speglar krava og retningslinjene som er definert i Norges Svømmeforbund sin guide for 

klubbutvikling i «Klubbtrappa». Den tek for seg 5 ulike område som må/bør utviklast i parallell for å sikre ei 

robust utvikling som held seg over tid. Dei 5 områda og definerte målsetjingar i YSSS sin strategi er: 

2. SPORT & AKTIVITET 

I sentrum for ein symjeklubb er sjølvsagt aktivitetane den tilbyr. For YSSS inneber dette to 

hovudkategoriar:  

• Symjetrening – for utøvarar som har valt symjing som idrett. YSSS tilbyr denne type organisert 

trening i både Hareid, Ulstein og Herøy. 

• Symjekurs - kursa følgjer opplegget til Norges Svømmeskole, som er Norges Svømmeforbund sin 

nasjonale plan for symjeopplæring. YSSS tilbyr dette for barn (5-11 år), ungdom (11-16 år) og til 

vaksne i Ulstein og Herøy. 

1.1. Symjetrening 
Treningsåret 2022 blei mindre prega av COVID-19 enn føregåande år og treningsarbeidet har stort 

sett gått normalt etter første kvartal. Hovudtrenar for klubben er Cian Walsh.  

Klubben organiserer sine treningsgrupper i ulike kategoriar, avhengig av alder, mengde og evner. Dei 

yngste er delt inn i to grupper, rekrutt A og B, der B-gruppa er «innsteget» etter fullført 

symjeopplæring. Open Klasse representerer konkurransesymjarar og dei som har valgt symjing som 

sin hovudidrett. I tillegg har klubben lagt til rette for Open Water, Damebading (Hareid) og Master’s 

gruppe. Det er laga gode skildringar på innhald, forventningar og krav til utstyr i dei ulike gruppene 

som ligg tilgjengeleg på web, www.ysss.no. 

På kvar av lokasjonane er det ein ansvarleg trenar for betre koordinering. Treningstider i dei ulike 

anlegga er oppsummert i figuren under. 

 

Eit estimat for samla aktivitet gjennom året er at det er gjennomført 360 treningar som 

representerer ca 500 timar i vatnet. Dei mest aktive symjarane i klubben har svømt ei distanse på 

mellom 500 og 800 km gjennom året! 

http://www.ysss.no/

Oversikt over tal på aktive deltakarar i dei ulike 

gruppene er vist i tabell og graf under. Sidan det 

ofte er ein «flytande» overgang mellom rekrutt A 

og B er det vist som ei gruppe. 

Det er gledeleg å sjå at omfanget av 

rekruttgruppene aukar jamnt. Dette syner at 

symjeopplæringa i klubben er god og at symjing 

som idrett har blitt meir aktuelt i vår region.  

Overgangen mellom kurs og trening er veldig 

sårbar, der kan ein miste mange utøvarar. For at vi 

skal klare å halde på flest mogleg får kursdeltakarar på sel-kurset lov å delta på eit stemne i slutten 

på kursperioda deira. Dei får også hospitere på nokre treningar før kursperioda deira er ferdig. Dette 

fører til at dei veit kva som møter dei på trening, og at overgongen ikkje blir så stor. Det er oftast 

same instruktør/trenar som møter dei på treningane som på kurset.  

 

På noverande tidspunkt veit vi allereie at tala for 2023 vil bli enda høgre, og då med ein klar auke i 
talet på konkurransesymjarar i «Open Klasse». Dette lovar godt for åra som kjem.  

REKRUTT A OG B 
Etter gjennomførte symjekurs og oppnådd ferdigheitsnivå er Rekrutt B eller A eit naturleg neste steg 

for ein utøvar. Dei fleste utøvarane i YSSS tilhøyrer denne gruppa og er i alderen 8-14 år.  

Treningsavgifta er 600,- per halvår for Rekrutt B (1-2 trening i veka) og 800,- per halvår for Rekrutt A 

(2-3 trening i veka) og går med til å dekkje kostnader til trenarar og nødvendig felles utstyr.  

Lokasjon Gruppe 2020 2021 2022

Rekrutt A&B 9 14 9

Open Klasse 0 0 0

Damebading 7 7 10

Rekrutt A&B 19 19 23

Open Klasse 1 1 5

Damebading 0 0 0

Rekrutt A&B 9 17 25

Open Klasse 0 0 2

Damebading 0 0 0

Rekrutt A&B 37 50 57

Open Klasse 1 1 7

Damebading 7 7 10

HAREID

ULSTEIN

HERØY

Sum YSSS

YSSS har et tilbod for rekrutt B nivå i Hareid, Ulsteinvik og Herøy. Rekrutt A trening skjer hovudsaklig i 

dei to 25m bassenger, Ulstein Arena og Sunnmørsbadet.  

Gruppa har høve til å trene opp til tre ganger per veke. Anbefalt treningsmengde er 2 gonger med 

hensyn til alder. Utøvarar blir og oppmoda om å delta på stevner (rekrutt A og open klasse) for å bli 

kjent med miljø, regelverk og ikkje minst få teste ferdigheitene sine. 

OPEN KLASSE 
Open Klasse («Konkurransegruppa») er i utgangspunktet forbehaldt ungdommar frå 12 år og oppover. 

Dette er for utøvarar som har valt symjing som idretten sin (eller er på veg mot å velge dette som 

idrett nr 1 eller 2). Typisk trenar ein meir enn 3 gonger per veke, både organisert og eigentrening. 

Total symjelengde kan ligge på alt mellom 8.000 - 20.000m per veke.  

Treningsavgifta er 1.000,- per halvår og går med til å dekkje kostnader til trenarar og nødvendig felles 

utstyr. 

Open klasse trenings tilbod er sentralisert i Ulstein Arena, der utøvar frå Herøy, Volda og Ulsteinvik 

samles 3-4 ganger per veke. 

I 2022 hadde klubben 7 utøvere i denne gruppen. Dette inkludert var eldste aktiv konkurranse symjar 

Eva Ulstein (2005, jenter) som i løpet av sommaren skifta klubb til Aaslk for å ta vidare steg.   

2022 var det mye stevne og aktivitet. Dei sportslege resultat står ikkje tilbake for noko og våre 

utøvarar har hevda seg både på Landsdels Årsklassemesterskap (LÅMØ, Regionalt) og 

Årsklassemesterskap (ÅM, Nasjonalt). I juli deltok også YSSS for første gang i NM Langbane med ein 

utøvar i øvingane 50m og 100m butterfly. Ein milepæl i klubbens korte historie!  

Blant klubbane i Møre og Romsdal Svømmekrets verkar det som YSSS er den av klubbane med 

sterkast vekst og eit av resultata av dette er eit tettare samarbeid med tanke på felles 

treningssamlingar og utveksling av kompetanse. Dette er svært viktig å ivareta for å halde oppe 

motivasjonen blant utøvarane.  

Eit anna svært viktig element er utøvarane i Open Klasse sin funksjon som rollemodellar for dei yngre 

utøvarane. Innarbeiding av ein positiv treningskultur og sosialt miljø vil «smitte» over på dei yngre. 

Symjing er ein individuell idrett og kan verke «skummelt» for ein ung utøvar, men med ei trygg og 

solid sosial ramme der ein blir ivaretatt av dei eldre utøvarana kan ein hindre frafall.  

DAMEBADING 
YSSS arrangerer felles damabading i bassenget på Hareid kvar torsdag mellom 19:00-20:00. Dette er 

eit populært og godt besøkt tilbod som også har eit element av inkludering i seg, då mange av 

deltakarane har ein framandkulturell bakgrunn. 

STEMNER OG KONKURRANSER 
2022 såg ei kraftig auke stemnedeltaking frå YSSS, for både rekrutt og open klasse utøvarar. Bortsett 

frå tidleg i 2022, der nokre stemner vart påverka av COVID, var 2022 meir som eit «normalår» å rekne.  

I mars hadde vi med oss 4 utøvarar til Landsdels Årsklassemønstring (LÅMØ Midt) i Orkanger. LÅMØ 

samlar dei 25 beste utøvarane i kvar årsklasse mellom 12 og 16 år i region Midt (Møre og Romsdal, 

Trøndelag). Alle utøvarane kom inn på «topp 6» som betyr at ein reiser heim med ein pokal.  

• Astri Lillebø Walsh (2008, para, gull),  

• Adrian Manuel Jung Leine (2009, gutter, sølv),  

• Maria Redse-Arset (2009, jenter, 6 plass),  

• Oda Ulstein-Vestbøstad (2010, jenter, 5 plass). 

 

Tidene på LÅMØ tilsvarer ein samla poengsum og denne summen blir nytta for kvalifikasjon til 

Årsklassemesterskapet (ÅM) som blei arrangert i Oslo på Lambertseter Svømmehall  i juni. Der består 

kvar årsklasse av dei 25 beste symjarane på nasjonalt nivå (Alle regionar - Nord, Midt, Øst, Sør og 

Vest).  

YSSS fekk to utøvarar kvalifisert til ÅM; Astri Lillebø Walsh (2008, para) og Adrian Manuel Jung Leine 

(2009, gutter).  Framgangen fortsette og begge forbetra tidene sine ytterlegare:   

• Astri sikra gull for 5 øvelsar samanlagt for parasymjarar, og tidene i freestyle, rygg og medley var 

godt innafor kvalifiseringskrav for både UM og NM seinare i 2022. 

• Adrian endte på 16. plass samanlagt nasjonalt for gutar 2009. Beste resultat var 6. plass i 100m 

butterfly. 

Vår eldste konkurranse symjar, Eva Ulstein (jenter, 

2005), deltok i fleire store stevne for YSSS i første 

halvår. Dette inkluderte Bergen Svim Festival (Bergen), 

AdO Cup (Bergen), Atlantic Race (Kristiansund) og 

Førdesprinten (Førde). Belønninga for dette var at ho 

klarte kvalifiseringskravet for to øvingar (50m og 100m 

butterfly) i NM Langbane som blei arrangert i 

Kristiansand 7-10 juli. Resultamessig endte det med ein 

disk på 50m og 15. plass på 100m butterfly. 

Eva deltok i første halvår på treningane til K1/K2-

treningsgruppa til Aalesund SLK for å få god nok 

matching fram mot NM, og valgte i løpet av sommaren 

å melde overgang permanent. Vi takkar Eva for 5 

fantastiske symje år – eit flott forbilde for alle YSSS 

konkurranse symjarer og ønsker ho lykke til videre!  

Dette var ei imponerande og fin avslutning på første halvåret i 2022 og symjesesongen 2021/22.  

Som oppkjøring til sesongen 2022/23 gjennomførte vi som vanlig ei «kick-off» treningsveke før 

skulestart i august. Stevnesesongen begynte tidlig i september med Sparebank Møre Svøm hos Aaslk. 

Deretter var det mye som skjedde i løpet av en kort periode med en utøvar (Astri) på UM (Bergen) og 

NM Kortbane (Stavanger), mens andre utøvere deltok på Kristiansund Open og Eid Hauststemne.  

På bildet til venstre ser ein Astri med 

bestemannspremien for 

parasymjarer fra UM i Bergen. 

Til høgre eit bilde frå NM Kortbane i 

Stavanger der Astri kom heim med 6 

sølv og eit gull i NM Senior para 

klasse!  

Det var kjekt å treffe tidlegare YSSS 

symjar Eva Ulstein som også deltok 

på NM for AaSLK. 

NM senior medalje fangst, Astri 

(2008, S10). Første NM medaljer for 

YSSS. 

Innimellom var der ein minneverdig 

treningsleir i haustferien hos 

Sunndal SLK. Dette vart ein stor 

suksess – der mange utøvere frå 

kretsen blei samla, spesielt i 2007-

2010 årsklassene. Mange nye 

venskap blei stifta på tvers av 

klubbane – noko som dessverre har 

vore på hold under pandemien. 

Svært gledeleg å sjå! 

Samla oversikt over stemnedeltaking approberte stemner i kalenderåret 2022: 

Approbert Stevne Stad Arrangør Dato Antall 
deltakarar 

Rosesvøm Molde Molde SLK 12-13 februar 8  

LÅMØ Kvalik Hommelvik TSLK/Vestbyen 27 februar 1  

LÅMØ Midt 2022 Orkanger Trondhjems SLK 18-20 mars 4  

Bergen Swim Festival Bergen BSC 1-3 april 1  

Jugendsvøm Ålesund Aalesunds SLK 23-24 april 6  

Atlantic Race Kristiansund Kristiansund SK 21-22 mai 1  

Førdesprinten Førde Førde IL Symjing 4-5 juni 1 

ÅM Lambertseter Lambertseter SK 4-6 juni 2 

AdO Cup Bergen Bergensklubbene 17-19 juni 1 

NM Langbane Kristiansand Kristiansand SA 7-10 juli 1 

SBM svøm Ålesund Aalesunds SLK 17-18 september 5 

UM (ungdomsmesterskapet) Bergen Bergensklubbene 21-23 oktober 1 

Kristiansund Open Kristiansund KSK 21-23 oktober 3 

Hauststemne Nordfjordeid Eid SK 5-6 november 1 

NM Kortbane 2022 Stavanger Stavanger SK 17-20 november 1 

Julelauget Brattvåg Aalesunds SLK 3-4 desember 2 

 

YSSS har opplevd sterk vekst i talet på rekruttar i 2022 og sikra god deltaking på rekruttstemner i løpet 

av året. Oversikt stemner og deltaking for kalenderåret 2022: 

Stemne Stad Arrangør Dato Antall 
Deltakarar 

Vårduppen Nordfjordeid Eid SK 5.-6. mars 5 

Jugendsvøm  Ålesund Aalesunds SLK 23.apr 10 

Smak av Ulstein Ulsteinvik YSSS 11.jun 18 

SBM svøm Ålesund Aalesunds SLK 18.sep 9 

Hauststemne Nordfjordeid Eid SK 5-6 november 7 

Julelauget Brattvåg Aalesunds SLK 3 desember 13 

Julelauget 2022, Brattvåg. 

 

I tillegg skal det nemnast følgande arrangement med deltaking frå YSSS: 

• Hareidsdølen Triatlon i september – YSSS hadde fleire deltakarar som satte «skapet på plass» på 

symjedistansen. 

• 3 gOnger treningssamling på Olympiatoppen ved Sognsvann, Oslo, og ei samling i Trondheim. (Dette 

er NextGen-gruppa der Astri er ein av 7 utøvere som skal matches til internasjonal stevne deltakelse i 

dei neste åra). 

1.2. YSSS Symjeskule 
YSSS Symjeskule blei lansert som eit konsept hausten 2020. Kvart år set klubben seg aktivitetsmål for 

å følgje utviklinga. For 2022 blei mål vs resultat som vist i tabellen under: 

Indikator Mål 2022 Oppnådd pr 31.12.2022 

Antal kurs 30 39 

Totalt antal deltakarar på kurs 250 328 
 

Utviklinga for symjeskulen frå 2020 til 2021 er vist i diagrammet under.  

 

2022 var eit godt kursår i YSSS i alle bassenga. God påmelding i alle basseng og ingen annonserte 

kurs i 2022 vart avlyst.  

Kursaktiviteten i Ulstein Arena kom inn i ein rytme med 2 kursrundar pr halvår for grunnkursa som 

blir gjennomført i terapibassenget, og halvårskurs for sel og selunge som blir gjennomført i det store 

bassenget. Grunna eit aukande behov for tilrettelegging av kurs for dei som har gjennomført 

grunnkurs og ikkje er moden nok for å starte på selunge, blei Pingvin+ etablert som eit kurstilbod. 

Siste runde med grunnkurs i 2022 blei gjort om frå 2 gongar pr veke over 5 veker til 1 gong pr veke 

(torsdagar) over resterande 8 veker grunna utfordringar med å ha nok instruktørar på laurdagar.  

I Sunnmørsbadet har det i 2022 vore auka interesse for kurs, der grunnkursa som blir gjennomført i 

terapibassenget medan sel blir gjennomført i konkurransebassenget. Selunge er eit overgangskurs 

der dei gradvis går over til å trene i konkurransebassenget.  

Etter ein periode utan kurs i Hareid symjehall starta vi i 2022 opp att, og det er vi svært nøgd med å 

ha fått til. Ved å tilby kurs i bassenget i Hareid når vi ut til enno fleire i regionen. Desse kursa blir 

godt tatt imot og vi ser at det er stor etterspurnad for kurs på Hareid også. Vi manglar instruktørar til 

å få utnytte kapasiteten i dette bassenget enda betre.  

I samarbeid med Ulstein kommune blei det arrangert totalt 5 kurs for flyktningar i 2022. Det var 2 

kurs på grunnkursnivå, og 1 kurs for ungdom tilpassa nivåa til kvar enkelt. Grunnkursa vart heldt to 

gongar. Totalt 52 deltakarar deltok på desse 5 kursa og alle kursa blei arrangert i Ulstein Arena. 

Fleire flyktningar har også deltatt i ordinær kursaktivitet i klubben, eit viktig tiltak for inkludering og 

integrering. 

Årsmøtet i 2021 godkjente eit budsjett som inkluderte rekruttering av ei %-stilling som 

symjeskulekoordinator. Konklusjonen i 2021 vart å engasjere 2 av instruktørane/trenarane i YSSS 

sterkare inn i administreringa av symjeskulen, i tillegg til symjeskulekoordinator som er styremedlem 

i Styret i YSSS. Frå 1. april 2022 vart Julie Stakkestad Stenersen tilsett i 30% stilling som 

Symjeskulekoordinator og koordinerte all kursaktivitet både i Ulstein Arena, Sunnmørsbadet og i 

Hareid symjehall. Dette har fungert godt og betra dagleg oppfølging og drift av symjeskulen.  

Det er god dialog med Ulstein Arena, Sunnmørsbadet og Hareid Symjehall om leige av basseng. Vi ser 

tydelege teikn på at kursaktiviteten bidrar til auke i rekruttering av medlemmer til symjeklubben. 

YSSS er svært godt nøgd med kursaktiviteten i 2022 og tar med seg læring frå 2022 inn i 2023. 

Samla oversikt over gjennomførte kurs i 2022: 

Nivå Type kurs Basseng 

2022 

# kurs #deltakarar 

Vasstilvenning og kval 10 kurstimar x 30 min Ulstein Arena 3 34 

Vasstilvenning og kval 8 kurstimar x 30 min Ulstein Arena 1 12 

Skilpadde 10 kurstimar x 30 min Ulstein Arena 3 32 

Skilpadde 8 kurstimar x 30 min Ulstein Arena 1 9 

Skilpadde og pingvin 10 kurstimar x 30 min Ulstein Arena   

Pingvin 10 kurstimar x 30 min Ulstein Arena 3 26 

Pingvin 8 kurstimar x 30 min Ulstein Arena 1 9 

Pingvin+ 10 kurstimar x 30 min Ulstein Arena 2 22 

Selunge Halvårskurs, 1 gong i veka x 30 min Ulstein Arena 2 19 

Sel Halvårskurs, 1 gong i veka x 30 min Ulstein Arena 2 16 

Vaksen crawlteknikk 5 kurstimar x 1 time Ulstein Arena 2 11 

Kurs for 
minoritetsspråklege 

5 kurstimar x 1 time Ulstein Arena 5 52 

Ungdom Intensiv, 5dagar x 45 min Ulstein Arena   

vanntilvenning/kval 10 kurstimar x 30 min Sunnmørsbadet 2 12 

Skilpadde og pingvin 10 kurstimar x 30 min Sunnmørsbadet 2 18 

Selunge Halvårskurs, 1 gong i veka x 30 min Sunnmørsbadet 2 11 

Sel Halvårskurs, 1 gong i veka x 30 min Sunnmørsbadet 3 18 

Vaksen crawl teknikk 5 kurstimar x 1 time Sunnmørsbadet   

Individuelle kurs 10 kurstimar x 30 min / 5 kurstimar x Sunnmørsbadet   

Vasstilvenning og kval 10 kurstimar x 30 min Hareid 3 16 

Skilpadde 10 kurstimar x 30 min, 2 gongar i veka Hareid   

Skilpadde og pingvin 10 kurstimar x 30 min Hareid 1 4 

Pingvin 10 kurstimar x 30 min, 2 gongar i veka Hareid   

Selunge Halvårskurs, 1 gong i veka x 30 min Hareid 1 7 

Sel Halvårskurs, 1 gong i veka x 30 min Hareid   

  TOTALT 39 328 

2. TRENAR OG INSTRUKTØR 

2.1. Opplæring av trenarar og instruktørar 
Det er særs viktig for YSSS som klubb å rekruttere nok instruktørar til Symjeskulen og trenarar til 

klubben. Med auka kursaktivitet i året som gjekk har vi fått merke kor sårbart dette kan vere. Spesielt 

er det underskot på vaksne instruktørar (>18 år).  

I 2022 vart det  gjennomført  1 instruktørkurs i regi av YSSS: 

Type: Begynnerinstruktør, 4-5 juni, Ulstein Arena,  

Instruktør: Ole Tom Holen (Aaslk),  

6 deltakara frå YSS, 2 frå Volda og 2 frå Ulstein Arena 

Kursmål: Instruktøren skal etter endt kurs kunne planlegge, organisere og gjennomføre 
symjeopplæring på begynnarnivå, med nødvendig kunnskap om livredning.  

Deltakarar: Johannes Zhe-An Myrene, Simon Slotsvik Voldsund, Magne Oliver Vågen Langeland, 
Tomine Elise Vågen Langeland, Marius Runde Olsen, Inigo Sanchez Aguirregomezcorta (YSSS) Josefine 
Nygård Løvland, Selma Bjørneset Bøe (VTI) Henrikke Antonsen, Matilde Sundgodt Fjørtoft (Ulstein 
Arena) 

I tillegg hadde vi nokre instruktørar som tok kurs i regi av andre klubbar.  

I 2022 hadde vi 26 aktive instruktørar fordelt på Herøy, Hareid og Ulstein. Mesteparten var aktive på 

alle kurs både på haust og vår. 

2.2. Årleg livredningsprøve 
For å oppretthalde autorisasjon som instruktør og/eller trenar i Norges Svømmeforbund, må ein 

avlegge årleg prøve i livredning. Denne skal gjennomførast ein gong kvart år. Bestått prøve blir 

påtegna i kompetansekortet til den enkelte. YSSS har arrangert livredningsprøve for sine instruktørar 

i 2022 både i Ulstein og på Hareid. Fleire av instruktørane har også tatt livredningsprøve i regi av 

skule/eigen arbeidsgivar/instruktør- og trenarkurs. Det er behov for oppfrisking livredningsprøve 

våren 2023. Ei liste blir ajourført av Symjeskuleansvarleg i etterkant.  

2.3. Instruktørar i Symjeskulen 
Instruktørane er ein nøkkelressurs for effektiv og god drift av symjeskulen. Instruktørkapasitet har 

vore ei avgrensing for kursaktiviteten i 2022, særleg i Hareid og Ulstein. I Ulstein har kurs blitt 

gjennomført som planlagt, men talet på deltakarar på kvart kurs kunne blitt auka noko dersom 

klubben hadde hatt ein større ressursbase av instruktørar. I Herøy er instruktørkapasiteten betre.  

Vi har testa ut ulike plattformer for kommunikasjon, og til ei viss grad lykkast med det. Måten vi 

kommuniserer er avgjerande for å avklare og finne gode løysingar i gjennomføring av kurs.  

Vi arrangerte ei instruktørsamling i oktober 2022 for alle instruktørane i Herøy, Ulstein og Hareid der 

vi diskuterte forventningar og føresetnader. Målet for samlinga var å bli betre kjent på tvers, lære av 

kvarandre, diskutere risiko vi møter som instruktør i symjeskulen, og utveksle erfaring. Det vart 

servert pizza og brus og det var godt oppmøte på samlinga.   

Honorar til instruktørar i 2021 var 120 kr/t for instruktør-I utdanning, 140 kr/t for dei med instruktør-

II utdanning, og 160 kr/t for dei med Trener 1 utdanning. 

Minidrett har blitt oppdatert slik at dette er eit enklare reiskap å bruke. Dette er no ei side som kan 

brukast som ei oversikt over alle instruktørar og trenarar vi har i klubben. På denne sida ser ein alle 

som er instruktør/trenar og har full oversikt over utdanning og politiattest. Dette fører til ei mykje 

betre oversikt for dei som har ansvar for det administrative. For å kome seg inn på denne lista må ein 

ta ulike trenarattesta. Der finst ein for barn, ungdom og vaksne. Dette er små kurs som er 

obligatorisk å ha som instruktør eller trenar. Desse kursa er med å forberede deg på kva du kan møte 

på i møte med deltakara/utøvarar på kurs eller trening.     

2.4. Trenarar  
Klubben har pr 31.12.2022 3 trenarar med Trener-1 utdanning (Cian, Sigrid, Julie). Trenarar på dei 3 

lokasjonane er: 

Ulstein: Cian Walsh (konkurranse, rekrutt A), Sigrid Sætre (Rekrutt A og B),  

Herøy: Julie Stenersen, Marie Zahl Remøy  (rekrutt A, B) 

Hareid: Elsa Hasund, Synnøve Skarbakk, Emil Olai Hasund, Nadia Magdalena Legan (Rekrutt B)  

3. ARRANGEMENT 

3.1. Sosialt miljø 
Klubben har ikkje evna å ha mange eigne arrangement (feks stemner) – men legg likevel stor vekt på 

det sosiale og det å skape eit godt og trygt fellesskap. I forbindelse med stemner med overnatting o.l. 

har trenarane våre, Julie og Sigrid, vore veldig flinke til å ta vare på borna og lage ei god ramme rundt 

reisa.  

Ei oppfordring og ein ambisjon i åra som kjem er å involvere foreldra i større grad til å ta ansvar for 

ulike arbeidsoppgåver i forbindelse med arrangement. Blant anna har det vore diskutert å arrangere 

eit rekruttstevne med elektronisk tidtaking i eitt av bassenga. 

3.2. Ministevne - «Smak av Ulstein» 
Under festivalen «Smak av Ulstein» 

arrangerte symjeklubben i uhøgtidleg 

konkurranse for store og små med manuell 

tidtaking. For mange av borna var dette 

første gangen på ein startpall og 

arrangementet kan seiast å ha vore særs 

vellukka.  

Medieoppslag høve internstemnet arrangert 

under ‘Smak av Ulstein’. 

3.3. Juleavslutning 
Etter rekorddeltaking på Julelauget i Brattvågen i desember, blei det juleavslutning på Epic Aktivpark 

(trampolinepark). God oppslutnad og hoppande stemning! 

 

3.4. «Grinch Week» og årsavslutning 
Hovudtrenar Cian Lillebø Walsh tok 

initiativ til ei intensiv treningsperiode 

i jula 2022.  «Grinch Week» blei 

arrangert ilag med Voldasymjarane 

rett før jul og i romjula. I løpet av jula 

gjennomførte dei ivrigaste symjarane 

heile 7 treningsøkter. Som finale blei 

det lagt opp til ei lang distanse, der 

ein kunne velge mellom 2 variantar: 

o 5 000m oppdelt i 100x50m 

med 1 min starttid 

o 10 000m oppdelt i 

100x100m med 2 min starttid  

Kvart 10ande minutt blei det innvilga 1 minutts ekstra pause. Aktiviteten samla 9 deltakarar. Alle 9 

gjennomførte 10 000 m på nyttårsafta. 

4. LEIING 

4.1. Styre og leiing 
Årsmøtet blei avholdt 16.03 på Ulstein Hotell. Protokoll ligg ute på websida. Innmeldt 

styresamansetjing til Brønnøysundregisteret og Noregs Idrettsforbund (NIF) etter dette: 

• Styreleiar:  Bernt-Aage Ulstein (f. 1974) 

• Nestleiar:  Katrine Vestbøstad (f. 1977) 

• Styremedlem: Hanne Marte Grimstad Sukka (f. 1982) 

• Styremedlem: Johanna Runde (f. 1978) 

• Styremedlem: Cian Walsh (f. 1977) 

• Styremedlem: Frida Johansson (f. 1987) 

4.2. Funksjonar og verv 

VALKOMMITE 
Valkommite består av Einar Vik Arset. 

KONTROLLUTVAL 
 Kontrollutval består av Martin Jung Leine. 

ANSVARLEG POLITIATTESTAR 
Alle idrettslag pliktar å innhente politiattest for personar som skal utføre oppgaver som inneber 

eit tillits- eller ansvarsforhold overfor mindreårige (under 18 år) eller menneske med 

utviklingshemming. YSSS har derfor etablert ei rolle som ansvarleg for politiattestar (Hanne 

Marte Grimstad Sukka). Ordninga fungerer slik at instruktør er sjølv ansvarleg for søknaden og 

ved framvising til eitt eller fleire styremedlem blir instruktørlista ajourført. 

BARNEIDRETTSANSVARLEG 
Alle idrettslag som organiserer barneidrett skal utnemne ein person som er ansvarleg for 

barneidretten i idrettslaget. I 2022 har dette vervet vore tillagt Ingrid Redse Mjaaseth. Dette er 

registrert i NIF sine register. 

SYMJESKULEANSVARLEG 
Symjeskuleansvarleg er ei særs viktig rolle i klubben. Hovudoppgåver: 

Nestleiar Katrine Vestbøstad har hatt hovudansvar for denne rolla også i 2022, men som nemnt 

over vart 2 av instruktørane/trenarane i YSSS sterkare involvert i administreringa av symjeskulen. 

Frå 1. april 2022 vart Julie Stakkestad Stenersen tilsett i 30% stilling som Symjeskulekoordinator 

1) Kvalitetssikre klubbens kurstilbud gjennom å planlegge, organisere, gjennomføre og 

evaluere kurs i henhold til metodikk i Norges Svømmeskole 

2) Herunder påligger det å koordinere med hovedinstruktører for alle avdelinger av YSSS 

(Hareid, Ulsteinvik og Herøy) 

3) Utarbeidelse av oppmøtelister, lønnshandtering inn mot kasserer, informere 

økonomiansvarlig ved behov, levere enkle kursregneskap ved årets slutt.  

4) Dokumentere svømmeskolens utvikling og utvikle nye kurs og tilbud ved behov. 

og koordinerte all kursaktivitet både i Ulstein Arena, Sunnmørsbadet og i Hareid symjehall. Dette 

har fungert godt og betra dagleg oppfølging og drift av symjeskulen. 

HOVUDTRENAR 
Hovudtrenar er ei anna viktig rolle i YSSS. Formålet med rolla «Hovudtrenar» er :  

Styremedlem Cian Walsh har hatt denne rolla i 2022. Han har Trener 1 utdanning frå Norges 

Svømmeforbund.  

4.3. Medlemmer 
YSSS nyttar SpondClub som medlemsregister. Dette systemet har integrasjon til NIF sine 

medlemsregister. Medlemsansvarleg har vore nestleiar, Katrine Vestbøstad.  

Det blir fortsatt jobba med å betre denne funksjonen i klubben – då dette er eit arbeid som krev 

kontinuerlig innsats. I takt med klubben sin vekst har det vist seg at dette er eit område som må 

styrkast i åra som kjem. 

I SpondClub har YSSS gjennom 2022 endra kategorisamansetjinga til 3 hovudkategoria, samtidig som 

at medlemslistene blei «vaska». Dette har medført at medlemsmassa tilsynelatande har blitt 

redusert, men kvaliteten på medlemsskapet er gir no eit meir sannferdig bilde og blir korrekt 

innrapportert til NIF sine medlemsregister:  

• «Aktiv utøvar» 

• «Medlem»  

• «Symjeskulelev».  

Oversikt for dei tre siste åra:

 

Hovedtrener skal ivareta og utvikle klubbens sportslige svømmetilbud i henhold til sportslig plan fra 

svømmeskole til elite og at denne harmoner med anbefalinger fra NSF. Hovedtrener har en 

nøkkelrolle i strategien for YSSS sin utvikling. 

5. ORGANISASJON & ØKONOMI 

5.1. Økonomi – resultat 2022 og budsjett 2023 
YSSS sin økonomi har hatt ei god utvikling også i 2022. Inntektene auka med 16% i høve 2021 og 

resultatmarginen var på 18%. Sidan 2019 har inntektene auka med 281%.  

Inntekter består av Salgsinntekter, som hovudsaklig omfattar sponsorinntekter og offentlege tilskot, 

og «Annen driftsinntekt» som omfattar inntekter fra Symjeskulen og medlems- og treningsavgifter 

frå medlemmer. Det er spesielt inntektene frå symjeskulen og sponsor- og tilskot som bidreg til den 

sterke auka. Reine kursinntekter var i 2022 på 542.490,- mot 347.100,- i 2021, ei auke på 56%.  

Kostnader i ein symjeklubb er hovudsakleg knytt til Lønnskostnad (honorar til trenarar og 

instruktørar) og Annen Driftskostnad som inneheld leige av basseng, kurs til instruktørar, utstyr til 

bruk i trening og kurs, samt påmeldingsavgifter og reiseutgifter til stemner (i ein normal sesong). 

I tabellen under er hovudpostane for dei tre siste åra skissert, samstundes som foreslått budsjettal 

for 2023. Samanlikningar er vist lengst til høgre. Omsetning og resultat er vist grafisk under. 

  

 

Resultatregnskap YSSS 2019 2020 2021 2022 2023E 2021 vs 2022 2023E vs 2022

Salgsinntekt 87 072          144 438       357 417        299 069        375 000  -16 % 25 %

Annen driftsinntekt 160 549       234 794       453 221        643 785        589 000  42 % -9 %

Sum driftsinntekter 247 621       379 232       810 638        942 855        964 000  16 % 2 %

Varekostnad -                -                75 175          40 944          40 000     -46 % -2 %

Lønnskostnad 93 810          59 059          140 634        351 296        521 811  150 % 49 %

Annen driftskostnad 165 948       141 738       339 449        384 763        401 610  13 % 4 %

Sum driftskostnader 259 758       200 797       555 258        777 002        963 421  40 % 24 %

Driftsresultat 12 137-      178 435    255 380    165 853    579       -35 % -100 %

Resultatmargin -5 % 47 % 32 % 18 % 0 %

Utviklinga er i tråd med strategien og det ser ut til at klubben vil nå dei økonomiske måla som er satt for 

perioden 2021-2024 med god margin. Samstundes skal det nemnast at effektiv drift og god 

kostnadskontroll blir særs viktig i åra som kjem.  Utviklinga mellom kostnadsartane år for år er vist under. 

«Varekostnad» er typisk drakter etc som blir kjøpt inn som blir delfinansiert av eigenandelar frå 

medlemmer. Hovuddelen av kostnader knytter seg til Annen driftskostand (bassengleie, utstyr, 

reiseutgifter ifm stemner og påmeldingsavgift til stemnedeltaking) og Lønnskostnad (honorar og lønn til 

instruktørar og trenarar). Begge desse postane har hatt ei solid auke det siste året, i takt med auka 

aktivitetsnivå. 

I budsjettet for 2023 er det lagt inn, i tråd med strategien, ei auke i lønnskostnad som tilsvarar ei 50% 

stilling som Symjeskulekoordinator i 12 månader, samt 20% stilling som trenar i Herøy i 6 månader. Dette 

vil då bidra til den sterke auka i lønnskostnader frå 2022 til 2023. Dette vil vere eit stort løft for klubben å 

få på plass og representerer ei formalisering og spissing av klubben si satsing. 

Av andre kostnader har klubben investert i mykje utstyr gjennom 2022. Samstundes vil vi sjå at 

kostnadsposten for stemnedeltaking og reiser vil auke som eit resultat av fleire utøvarar og fleire aktuelle 

symjestemner. 

 

Styret har jobba for å vidareutvikle kompetansen (trenarar, instruktørar) og prosessane 

(administrasjon, system, rutiner) i klubben slik at aktivitetsnivå, inntekter og kostnader er 

forutsigbare og økonomisk forsvarlege i åra som kjem.  

YSSS implementerte i 2021 regnskapsprogrammet PowerOfficeGo. Dette har gitt eit betydeleg løft 

for klubben i form av automatiserte prosessar for faktura- og bilagskontroll, sporbarheit, 

lønnsutbetalingar, budsjettovervåking etc. Likevel ser vi at økonomikontroll og oppfølging er såpass 

krevjande at Styret vurderer å kjøpe inn denne tenesta frå og med april 2023. 

Detaljert resultatregnskap for 2022 og budsjett for 2023 er å finne i vedlegg 1. 

5.2. Informasjon, kommunikasjon og profilering 
Å drive ein symjeklubb som er spreidd på 3 ulike lokasjonar der ein «soknar» til sitt eige lokale 

basseng har sine utfordringar. Under stiftinga i 2016 kom det ganske klare signal frå Norges 

Svømmeforbund at nedslagsfeltet rettferdiggjorde maksimalt ein klubb.  

Utfordingane til YSSS i kvardagen går ut på å: 

• Få rett og konsistent informasjon ut til medlemmar, instuktørar og trenarar.  

• Samordning av trenings- og kursinnhald, samt å levere dette med ein konsistent kvalitet på 

tvers av lokasjonar 

• Tilgang på ressurspersonar på dei ulike lokasjonane, det vere seg trenarar, instruktører, 

styremedlemmer eller frivillige. I dette må også nevnast trivielle ting som kompetansedeling 

og transport. 

• Definerte roller og ansvar med tydelige mandat (lokalt vs klubben totalt) 

I 2020 fekk YSSS lansert ny nettside som har mykje godt innhald og som skildrar dei ulike tilboda på 

ein konsistent måte.  

Ein nyttar og i stor grad Facebook til kommunikasjon og denne er integrert med nettsida. På denne 

måten evnar klubben å ha ein jamnare nyheitsstraum ut til medlemmar og kundar. I 2021 blei det 

også etablert ein Instagram-konto for YSSS som blir flittig brukt av dei yngre og aktive medlemmane i 

klubben. Det viser seg at dette er ein god kanal for å «følge» andre symjeklubbar og utøvarar i landet. 

Sosiale Media er uansett ei viktig kjelde og satsing for kommunikasjon i YSSS. 

YSSS nyttar Spond til kommunikasjon med symjeskuleelevar og treningsutøvarar, samt 

betaling/innkreving av fordringar. 

Gjennom året har klubben fleire gongar vore omtalt i media gjennom gode sportslege prestasjonar, 

arrangement og sponsorkontrakter (Vikebladet, Vestlandsnytt). 

I løpet av året fekk klubben designa nytt klubbantrekk som blei innkjøpt frå Arbiro. Desse blei så solgt 

ut til medlemmar med ein visse eigenandel. Dette har blitt svært populære antrekk som bygger 

identitet. Det er obligatorisk å nytte klubbtøy på stemner og samlingar. 

5.3. Sponsorar og støttespelarar 
Som eit ledd i strategiplanen vart det i 2021 sett i verk ein plan for å auke sponsorinntektene. 

Hovudformålet er å sikre ein stabil inntektsstraum som kan balansere drifta når ein no går inn i ei 

periode med større profesjonalisering og auka kostpådrag.  

Resultat av arbeidet var veldig bra og det er skrive 3-årskontrakter med 2 nye sponsorar. Blant anna 

ei avtale med Sparebanken Møre som strekk seg til og med 2025. Dette gir tryggleik for vidare satsing 

og utvikling av klubben. I høve budsjetterte sponsorinntekter i 2023 har ein p.t. eit gap på ca 28.000,- 

og vi jobbar kontinuerlege med å tette dette. Fleire kontraktar må fornyast i løpet av 2023. 

 

Alle medlemmer har eit ansvar for å fremme desse aktørane gjennom profilering på klubbantrekk 
etc. 

6. ANLEGG 

YSSS er i ein veldig god posisjon når det gjeld tilgang på basseng. Mange klubbar i Noreg har dette som si 

største utfordring, men etter dei store utbyggingane i Ulstein og Herøy dei siste 10 åra vil vi hevde at 

dette er ein av styrkane til klubben. 

Klubben har hatt nokre utfordringar med å harmonisere treningskostnadar til medlemmar på tvers av 

lokasjonane – og dette har nok vore med på å bygge ei barriere for eit tettare treningsmiljø innad i 

klubben. Bakgrunnen for dette er at anlegga blir drive på 3 ulike måtar av 3 ulike aktørar: 

• Anlegget i Ulstein (Ulstein Arena) er kommunalt, men blir drive kommersielt som eit badeland. 

Tilgang til både terapibad og 25m basseng.  

• Anlegget i Herøy (Sunnmørsbadet) er privat og blir drive som eit kommersielt badeland. Tilgang 

til både terapibad og 25m basseng. 

• Anlegget på Hareid (Hareid Symjehall) er eit kommunalt anlegg, men utan bemanning. Dette gjer 

at YSSS må stille med eigen badevakt på trening/kurs. 12,5m basseng. 

Det skal nemnast at alle tre anlegga har utvikla eit godt samarbeid med YSSS og strekkjer seg langt for å 

legge forholda til rette. YSSS sine medlemmar har  også svært gunstige rabattordningar på årskort (-20% 

på Ulstein Arena og -50% på Sunnmørsbadet). På Ulstein Arena har YSSS 4 stk årskort til bruk for 

medlemmar frå dei andre lokasjonane. 

Type Bedrift 2021 2022 2023 2024 2025 2026

1) Generalsponsor Sparebanken Møre ASA

2) Hovudsponsor Jets Vacuum AS -                

2) Hovudsponsor Ulmatec Eiendom AS

2) Hovudsponsor Brakali Group AS

3) Samarbeidspartnar Tussa AS -                

3) Samarbeidspartnar Island Offshore AS

3) Samarbeidspartnar Olympic Subsea ASA

3) Samarbeidspartnar Ulsmo ASA

3) Samarbeidspartnar BDO

3) Samarbeidspartnar Mare Safety 

3) Samarbeidspartnar Bucci Arkitekter AS

Sum Sponsorinntekter 135 000       169 000       221 500       170 000       140 000       -            

Sponsoroversikt YSSS

VEDLEGG 1: RESULTATREGNSKAP 2022 

 

Kontonr Konto Resultat Budsjett Diff % Budsjett 2023  vs 2022 % av oms

Salgsinntekt 299 069 265 000 13 % 375 000 25 % 39 %

3120 Sponsorinntekter, avgiftsfri 165 000 160 000 3 % 250 000 52 % 26 %

3211 Andre interne salg 11 013 0 - 10 000 -9 % 1 %

3400 Offentlige tilskudd 114 450 80 000 43 % 80 000 -30 % 8 %

3440 Andre tilskudd 8 606 25 000 -66 % 35 000 307 % 4 %

Annen driftsinntekt 643 785 497 000 30 % 589 000 -9 % 61 %

3910 Kursinntekter 542 490 345 000 57 % 480 000 -12 % 50 %

3920 Medlemskontingenter 13 124 20 000 -34 % 20 000 52 % 2 %

3930 Treningsavgifter 60 653 72 000 -16 % 64 000 6 % 7 %

3990 Andre inntekter 27 518 60 000 -54 % 25 000 -9 % 3 %

Sum driftsinntekter 942 855 762 000 24 % 964 000 2 % 100 %

Varekostnad 40 944 40 000 2 % 40 000 -2 % 4 %

4300 Varekostnad, varer for videresalg 40 944 40 000 2 % 40 000 -2 % 4 %

Lønnskostnad 351 296 273 376 29 % 521 811 49 % 54 %

5000 Lønn, honorar etc 281 265 273 376 3 % 219 200 -22 % 23 %

5001 Lønn, manuelt innrapportert 55 335 0 - 229 071 314 % 24 %

5092 Feriepenger 9 639 0 - 23 365 142 % 2 %

5400 Arbeidsgiveravgift 4 755 0 - 32 299 579 % 3 %

5405 Arb.giv.avg av pål. feriepenger 302 0 - 3 294 991 % 0 %

5990 Andre personalkostnader 0 0 - 14 581 - 2 %

Annen driftskostnad 384 763 308 640 25 % 401 610 4 % 42 %

6300 Leie lokaler 65 823 80 000 -18 % 70 000 6 % 7 %

6400 Leie maskiner, inventar, datasystemer mm 16 756 0 - 15 000 -10 % 2 %

6440 Leie transportmidler 6 000 -100 % 6 000 - 1 %

6540 Inventar 0 15 000 -100 % 0 - 0 %

6545 Datautstyr 4 500 -100 % 4 500 - 0 %

6580 Idrettsutstyr 122 598 60 000 104 % 90 000 -27 % 9 %

6730 Idrettsfaglig bistand 26 659 15 000 78 % 25 000 -6 % 3 %

6840 Aviser og tidsskrifter, bøker etc 535 0 - 750 40 % 0 %

6860 Møte, kurs, oppdatering etc 40 000 -100 % 20 000 - 2 %

6907 Internett 420 600 -30 % 420 0 % 0 %

7100 Bilgodtgjørelse, oppgavepliktig 9 020 0 - 15 000 66 % 2 %

7110 Bilgodtgjørelse, ikke oppgavepliktig 1 276 0 - 0 -100 % 0 %

7140 Reisekostnad, ikke oppgavepliktig 6 368 0 - 0 -100 % 0 %

7141 Fly 17 912 9 000 99 % 30 000 67 % 3 %

7144 Hotell 32 006 6 000 433 % 45 000 41 % 5 %

7162 Bevertning 9 117 20 400 -55 % 18 000 97 % 2 %

7320 Reklame og annonser 250 2 400 -90 % 500 100 % 0 %

7400 Medlemskontingenter 6 700 1 500 347 % 3 000 -55 % 0 %

7410 Påmelding serier, turneringer etc 28 900 18 000 61 % 35 000 21 % 4 %

7420 Gaver og premier 3 098 10 800 -71 % 4 000 29 % 0 %

7770 Bank og kortgebyrer 1 723 1 440 20 % 1 440 -16 % 0 %

7790 Diverse kostnader 35 602 18 000 98 % 18 000 -49 % 2 %

Sum driftskostnader 777 002 622 016 25 % 963 421 24 % 100 %

Driftsresultat 165 853 139 984 18 % 579 -100 % 0 %

Renteinntekter 0 0 - 0 0 %

8140 Rentekostnader 1 325 0 - 1 400 -100 % 0 %

Netto finansposter -1 325 0 - -1 400 0,00 0,00

Resultat før skatt 164 527 139 984 18 % -821 -100 % 0 %

Ordinært resultat 164 527 139 984 18 % -821 -100 % 0 %

Udisponert overskudd/underskudd 164 527 139 984 18 % - 0 %

2022 sammenlignet med budsjett Budsjett 2023

Resultatregnskap 2022 og Budsjett 2023
Ytre Søre Sunnmøre Symjeklubb

VEDLEGG 2: FORSLAG TIL KONTIGENTER OG TRENINGSAVGIFTER 

Avgift Sats Kommentar 

Medlemskontigent 200,- Faktureres i 1. kvartal 

Treningsavgift – Rekrutt B 1200,- ½-parten faktureres ved oppstart treninger kvart halvår 

Treningsavgift – Rekrutt A 1600,- ½-parten faktureres ved oppstart treninger kvart halvår 

Treningsavgift – Open Klasse 2000,- ½-parten faktureres ved oppstart treninger kvart halvår 

VEDLEGG 3: ORGANISASJONSPLAN YSSS 2023 

 

YSSS har ikkje p.t. oppretta rolla Dagleg Leiar. Organisering og leiing er å ansjå som ivaretatt av eit 
arbeidande styre beståande av: 

• Styreleiar: Bernt-Aage Ulstein 

• Nesteleiar: Katrine Vestbøstad 

• Kasserar: Johanna Runde (På valg) 

• Sekretær: Hanne-Marte Grimstad Sukka (På valg) 

• Styremedlem: Frida Kreku Johansson (På valg) 

• Styremedlem: Cian Walsh 

Symjeskulekoordinator rapporterer til nestleiar i styret. 

Trenere rapporterer til sportsleg leiar. 

Instruktørar rapporterer til leder Symjeskulekoordinator. 

Styreleiar har personalansvar for Symjeskulekoordinator og hovudtrenarar. 

YSSS har følgende utvalg og komiteer som skal velges på årsmøtet: 

• Kontrollutvalg 

• Valgkomité 

I tillegg kan styret utnevne andre utvalg/komitéar ved behov. 

Styret

Symjeskulekoordinator

(Julie Stakkestad 
Stenersen)

Instruktører

Sportslig leder

(Cian Walsh)

Trenere

Utvalg utnevnt av 
styret/årsmøtet


